
ᐊᑦᑕᕐᕖᑦ ᒥᑭᓪᓕᕆᐊᖅᑕᐅᓂᖏ ᐊᒻᒪᓗ ᐊᓯᑦᔨᐸᓪᓕᐊᓂᖏᑦ ᐱᖁᔭᖅ 
 

 

ᑲᒥᓯᓇ ᓄᓇᕘᒻᒥ, ᑕᐃᑲᙵ ᐊᒻᒪᓗ ᑖᒃᑯᓄᖓ ᐅᖃᐅᑦᔪᑕᐅᓂᒃᑯ ᐊᖏᕈᑕᐅᓪᓗᓂᓗ 

ᒪᓕᒐᓕᕆᔨᒃᑯᓐᓄᑦ, ᐊᑐᓕᖅᑎᓯᕗ ᒪᓕᒡᓗᒋ: 
 

 

ᑐᑭᓕᐊᒃ 
 

ᑐᑭᖏᑦ 

1. ᐱᖁᔭᐅᑦ ᐃᓗᐊᓂ, 
 

 “ᐃᓱᒪᑕᖅ ᐊᕙᑕᓕᕆᓂᕐᒧ ᓴᐳᑦᔨᓂᖅ ᐱᓕᕆᔨᒻᒪᒋ” ᑐᑭᖃᖅᐳᖅ ᐃᓱᒪᑕᖅ 

ᐊᕙᑎᓕᕆᓂᕐᒧ ᓴᐳᑦᔨᓂᖅ ᐱᓕᕆᔨᒻᒪᒋ ᑎᓕᔭᐅᓯᒪᔪᒃ ᑕᐃᑲᓂ ᐃᓚᒃᑲᓂᖓᓂ 3(1) 

ᐊᕙᑎᒧᑦ ᓴᐳᒻᒥᔮᖅᓯᓂᕐᒧᑦ ᐱᖁᔭᖅ, (Chief Environmental Protection Officer) 
 

 “ᑐᓂᐅᖅᑲᐃᓂᖅ ᐅᕝᕙᓘᓐᓃᑦ ᓂᐅᕐᕈᓴᐃᓂᖅ” ᐃᖃᓱᕐᓗᒋᑦ ᓇᓗᓇᐃᖅᑕᐅᓯᒪᔪᒥ 

ᐅᕝᕙᓘᓐᓃᑦ ᖃᓄᐃᓕᐅᖁᔭᐅᖏᓐᓂᖏᑦ ᓱᓇᑐᐃᓐᓇᐃᑦ, ᐃᓚᓕᐅᑎᓯᒪᔪ ᐊᑐᕐᓂᖏᓂ 

ᐴᖅᑐᓯᒪᔪᒃ ᑐᓂᐅᖅᑲᐃᓂᐅᑉ ᐅᕝᕙᓘᓐᓃᑦ ᓂᐅᕕᐊᑦᓴᖃᕐᓂᐅ ᓂᐅᕕᐊᑦᓴᓂ; (distribute 

of sell) 
 

 “ᐊᓯᑦᔨᐸᓪᓕᐊᓂᖓ” ᑐᑭᖃᖅᐳᖅ, ᐃᖃᓱᕐᓗᒋᑦ ᐊᑦᑕᕐᕕᓐᓂ, ᓇᓗᓇᐃᖅᑕᐅᓯᒪᔪᒥ 

ᐅᕝᕙᓘᓐᓃᑦ ᖃᓄᐃᓕᐅᖁᔭᐅᖏᓐᓂᖏᑦ ᓱᓇᑐᐃᓐᓇᐃᑦ, ᐱᕙᓪᓕᐊᓂᖏᑦ, 

ᐱᓕᕆᑦᔪᓯᖏᓐᓂ ᐊᒻᒪᓗ ᐋᖅᑭᒍᑕᐅᔪᓐᓇᖅᑐᓂ ᐃᒻᒪᖃ ᐃᓚᐅᔪᓂ 

ᓄᖅᑲᖓᑎᑦᓯᑐᐃᓐᓇᒋᐊᓕᒃ ᐊᑦᑕᕕᒻᒥ, ᓇᓗᓇᐃᖅᑕᐅᓯᒪᔪᒥ ᐅᕝᕙᓘᓐᓃᑦ 

ᖃᓄᐃᓕᐅᖁᔭᐅᖏᓐᓂᖏᑦ ᓱᓇᑐᐃᓐᓇᐃᑦ ᐃᒋᑕᐅᓂᐊᖅᑎᓪᓗᒍ ᐅᕝᕙᓘᓐᓃᑦ ᐊᓯᖏᑎᒍ 

ᐋᖅᑭᑕᐅᑦᔪᑎᖃᕈᓐᓃᑐᑦ; (diversion) 
 

 “ᖃᐅᔨᓴᖅᑎᒃ” ᑐᑭᖃᖅᐳᖅ ᖃᐅᔨᓴᖅᑎᒃ ᑎᓕᔭᐅᓯᒪᔪᒃ ᑕᐃᑲᓂ ᐃᓚᒃᑲᓂᖓᓂ 3(2) 

ᐊᕙᑎᒧᑦ ᓴᐳᒻᒥᔮᖅᓯᓂᕐᒧᑦ ᐱᖁᔭᖅ; (inspector) 
 

 “ᐴᖅᑐᖅᓯᒪᔪᒃ” ᑐᑭᖃᖅᐳᖅ ᐴᖅᓯᕕᒃ, ᑎᒍᒥᐊᕈᑎᒃ, ᐳᑦᓴᖅ, ᐴᖅ, ᐃᑦᓯᕐᕕᒃ, ᐳᕈᑕᖅ, 

ᐳᓪᓚᐅᔭᖅ, ᖃᑦᑖᕐᔪ ᐅᕝᕙᓘᓐᓃᑦ ᐊᓯᖓᑎᒍ ᓱᓇᑐᐃᓐᓇᐃᑦ ᓱᕐᓗ ᓂᐅᕕᖅᑕᐅᔪᕕᓂᖅ 

ᐅᕝᕙᓘᓐᓃᑦ ᓅᑕᐅᓪᓗᑎᓪᓘᓐᓃᑦ; (package) 
 

 “ᓇᓗᓇᐃᖅᑕᐅᓯᒪᔪᒃ ᓱᓇᑐᐃᓐᓇᐃᑦ” ᑐᑭᖃᖅᐳᖅ ᓱᓇᑐᐃᓐᓇᐃᑦ ᓇᓗᓇᐃᖅᑕᐅᓯᒪᔪᒃ 

ᑕᐃᑲᓂ ᑎᑎᕋᖅᓯᒪᔪᓐᓂ ᐊᕕᓐᓂᖏᓐᓂ 5(3)(b); (prescribed material) 

 “ᖃᓄᐃᓕᐅᖁᔭᐅᖏᓐᓂᖏᑦ ᓱᓇᑐᐃᓐᓇᐃᑦ” ᑐᑭᖃᖅᐳᖅ ᓱᓇᑐᐃᓐᓇᐃᑦ 

ᓇᓗᓇᐃᖅᑕᐅᓯᒪᔪᒃ ᑕᐃᑲᓂ ᐃᓚᒃᑲᓂᖓᓂ 5(1); (prohibited material) 
 

 “ᐋᖅᑭᐸᓪᓕᐊᔪᖅ” ᑐᑭᖃᖅᐳᖅ, ᐃᖃᓱᕐᓗᒋᑦ ᐊᑦᑕᕐᕖᑦ, ᓇᓗᓇᐃᖅᑕᐅᓯᒪᔪᒥ 

ᐅᕝᕙᓘᓐᓃᑦ ᖃᓄᐃᓕᐅᖁᔭᐅᖏᓐᓂᖏᑦ ᓱᓇᑐᐃᓐᓇᐃᑦ, ᐊᑐᓕᖅᑎᓯᒃᑲᓂᕐᓂᖅ 

ᐅᕙᓘᓐᓃᑦ ᐊᑐᕆᐊᓕᖅᑭᓂᕐᒥᑦ ᐊᑦᑕᕐᕕᓐᓂᒃ, ᓇᓗᓇᐃᖅᑕᐅᓯᒪᔪᒥ ᐅᕝᕙᓘᓐᓃᑦ 

ᖃᓄᐃᓕᐅᖁᔭᐅᖏᓐᓂᖏᑦ ᓱᓇᑐᐃᓐᓇᐃᑦ ᐊᒻᒪᓗ ᐱᕙᓪᓕᐊᓂᖏᓐᓂᑦ, 

ᐱᓕᕆᑦᔪᓯᖏᓐᓂ ᐊᒻᒪᓗ ᐋᖅᑭᕈᑕᐅᔪᓐᓇᖅᑐᓂ ᐃᒻᒪᖃ ᐃᓚᐅᔪᓂᑦ ᑲᑎᖅᓱᐃᓂᕐᒥ 

ᐊᒻᒪᓗ ᐊᑐᐃᓐᓇᐅᒍᑦᑎᓯᓪᓗᑎᒃ ᐊᑦᑕᕐᕕᒻᒥ, ᓇᓗᓇᐃᖅᑕᐅᓯᒪᔪᒥ ᐅᕝᕙᓘᓐᓃᑦ 

ᖃᓄᐃᓕᐅᖁᔭᐅᖏᓐᓂᖏᑦ ᓱᓇᑐᐃᓐᓇᐃᑦ ᐊᑐᓕᖅᑎᓯᒃᑲᓐᓂᓂᕐᒥ ᐊᒻᒪᓗ 

ᐊᑐᕆᐊᓕᖅᑭᓂᕐᒥᑦ; (recovery) 
 

 “ᐊᑭᓕᕆᐊᓪᓚᒐᑦᓴᒃ” ᑐᑭᖃᖅᐳᖅ 

(a) ᐅᑎᖅᑏᒍᓐᓇᕐᓂᖅ ᐊᑭᓕᒐᑦᓴᒥ ᐃᓚᐅᓯᒪᔪᒻᒥ ᐊᑭᖓᑕ 

ᓇᓗᓇᐃᖅᑕᐅᓯᒪᔪᒥ ᓱᓇᑐᐃᓐᓇᐃᑦ ᐱᑦᔪᑎᒋᓪᓗᒍ ᐃᑲᔪᖅᑐᐃᓂᕐᒥ 

ᐅᑎᕐᕕᖓᑕ ᓇᓗᓇᐃᖅᑕᐅᓯᒪᔪᒥ ᓱᓇᑐᐃᓐᓇᐃᑦ 

ᐋᖅᑭᐸᓪᓕᐊᓂᖓᓂ, ᐊᓯᑦᔨᐸᓪᓕᐊᓂᖓᓂ ᐅᕝᕙᓘᓐᓃᑦ 

ᐊᑦᑕᑯᕕᑦᓯᐊᒥᓪᓘᓐᓃᑦ, ᐅᕝᕙᓘᓐᓃᑦ 

(b) ᐅᑎᖅᑎᑕᐅᖅᑲᔭᙱᑐ ᐊᑭᓕᕋᑦᓴ ᐃᓚᐅᓯᒪᔪᒥ ᐊᑭᖓᑕ 

ᓇᓗᓇᐃᖅᑕᐅᓯᒪᔪᒥ ᓱᓇᑐᐃᓐᓇᐃᑦ ᐊᒻᒪᓗ ᐃᓚᐅᑎᓗᒋᑦ 

ᐃᓕᓐᓂᐊᕈᑎᐅᓂᐊᕐᑐᑦ ᐃᖃᓱᕐᓗᒋᑦ ᒥᑭᓪᓕᕆᐊᖅᑕᐅᓂᖏ 

ᐊᑦᑕᕐᕕᐅᑦ ᓇᓗᓇᐃᖅᑕᐅᓯᒪᔪᑦ ᓱᓇᑐᐃᓐᓇᐃᑦ ᐅᕝᕙᓘᓐᓃᑦ 

ᐋᖅᑭᐸᓪᓕᐊᓂᖓᓂ ᐊᓯᑦᔨᐸᓪᓕᐊᓂᖓᓂᓪᓘᓐᓃᑦ 

ᓇᓗᓇᐃᖅᑕᐅᓯᔫᑉ ᓱᓇᑐᐃᓐᓇᐃᑦ; (surcharge) 
 

 “ᐊᑦᑕᕐᕕᒃ” ᑐᑭᖃᖅᐳᖅ ᐱᒍᒪᙱᓂᖅ, ᒪᕐᕋᐃᑦ, ᒪᓪᓗᑯᐃᑦ, ᐊᖏᕐᕋᒋᔭᓐᓂ ᐊᑦᑕᕐᕖᑦ, 

ᓴᐅᓪᓗᒋᑦ ᐅᕝᕙᓘᓐᓃᑦ ᐊᓯᖏᑎᒍ ᐊᑦᑕᕐᕖᑦ ᑕᐃᔭᐅᓯᒪᓂᖓ ᒪᓕᒐᕋᓛᓂ 

ᑕᐃᒪᐃᕋᓗᐊᕐᒪᖓ ᐊᑦᑕᕐᕖᑦ ᑮᓇᐅᑦᓴᕋᓱᐊᕐᓂᒧ ᐊᑑᑎᖃᑦᓯᐊᕋᓗᐊᕐᒪᖓ ᐅᕝᕙᓘᓐᓃᑦ 

ᐅᓇᒻᒥᓇᖅᑑᒪᖓ ᐊᑐᖅᑕᐅᓗᓂ ᐱᑦᔪᑎᖃᑦᓯᐊᓂᕐᒧ. (waste) 
 

ᐊᖏᕈᑎᐅᓯᒪᔪᑦ 
 

ᐊᖏᖃᑎᖃᕐᓂᒃ ᒐᕙᒪᒃᑯᖏᑕ ᑲᓇᑕᐅᑉ ᐊᕕᑦᑐᓯᒪᓂᖏᑦ ᐅᕝᕙᓘᓐᓃᑦ ᓄᓇᑦᓯᐊᕐᒥ 

2. (1) ᒥᓂᔅᑕ ᐱᔪᓐᓇᑐᖅ ᐃᓚᐅᑐᐃᓐᓇᕆᐊᖃᖅᐳᖅ ᐊᖏᕈᑎᐅᓯᒪᔪᓂ ᒐᕙᒪᒃᑯᓐᓄ 

ᑲᓇᑕᐅᑉ ᐊᕕᑦᑐᓯᒪᓂᖏᓐᓄ ᐅᕝᕙᓘᓐᓃᑦ ᓄᓇᑦᓯᐊᒥ ᐃᖃᓱᕐᓗᒋᑦ ᐊᐅᓚᑦᓯᓂᐅᔪᓂ 

ᐅᑯᓂᖓ  

(a) ᑖᓐᓇ ᐱᖁᔭᑦ ᐊᒻᒪᓗ ᑖᒃᑯᐊ ᒪᓕᒐᕋᓛᑦ; ᐅᕝᕙᓘᓐᓃᑦ 

(b) ᖃᓄᐃᑦᑐᑐᐃᓐᓇᐃᑦ ᐱᖁᔭᑦ ᐅᕝᕙᓘᓐᓃᑦ ᒪᓕᒐᕋᓛᑦ ᑲᓇᑕᐅᑉ 

ᐊᕕᑦᑐᓯᒪᓂᖏᑦ ᓄᓇᑦᓯᐊᒥᕐᓘᓐᓃᑦ ᑐᕌᖓᔪᓂ 

ᒥᑭᓪᓕᕙᓪᓕᐊᑎᑦᓯᓂᕐᒥ, ᐋᖅᑭᕙᔾᓕᐊᓂᖓᓂ ᐅᕝᕙᓘᓐᓃᑦ 

ᐊᓯᑦᔨᕙᓪᓕᐊᓂᖓᓂ ᐊᑦᑕᕐᕖᑦ. 
 

ᐊᖏᕈᑎᐅᓯᒪᔪᑦ ᑲᓇᑕᐅᑉ ᒐᕙᒪᖏᓐᓄ 

 (2) ᒥᓂᔅᑕ ᐊᒻᒪᓗ ᑲᒥᓯᓇ ᐱᔪᓐᓇᕐᑐᑦ ᐃᓚᐅᑐᐃᓐᓇᕆᐊᓖᑦ ᐊᖏᕈᑎᖃᕐᓂᒧᑦ 

ᑲᓇᑕᒃᑯ ᒐᕙᒪᒃᑯᖁᑎᖏᓐᓄ ᐃᖃᓱᕐᓗᒋᑦ ᒥᑭᓪᓕᕙᓪᓕᐊᓂᕐᒥ, ᐋᖅᑭᕙᓪᓕᐊᓂᕐᒥ 

ᐅᕝᕙᓘᓐᓃᑦ ᐊᓯᑦᔨᕙᓪᓕᐊᓂᖓᓂ ᐊᑦᑕᕐᕖᑦ. 
 

ᓴᓇᔭᐅᓯᒪᔪ ᐊᐅᓚᑕᐅᓂᖏ ᐊᖏᕈᑎᐅᓯᒪᔪᓂᒃ 

 (3) ᒥᓂᔅᑕ ᐱᔪᓐᓇᕐᑐᖅ ᐃᓚᐅᑐᐃᓐᓇᕆᐊᓕᒃ ᐊᖏᕈᑎᐅᓯᒪᔪᓂ ᓴᓇᓲᓄᑦ, 

ᑐᓂᐅᖅᑲᐃᔨᓐᓄᑦ, ᓂᐅᕕᐊᑦᓴᖃᓲᓄᓪᓗ ᐊᒻᒪᓗ ᐊᓯᖏᑎᒍ ᐃᖃᓱᕐᓗᒋᑦ 

ᐊᐅᓚᑕᐅᑎᑦᓯᓂᕐᒧ ᐱᓕᕆᐊᑦᓴᓂ ᓴᖅᑭᑕᐅᔪᕕᓂᕐᓂ ᑕᐃᑲᓂ ᑎᑎᕋᖅᓯᒪᔪᓐᓂ 

ᐊᕕᓐᓂᖏᑦ 5(3)(a). 
 

ᐅᐸᑦᑕᐅᒋᐊᖃᙱᑐᒧ ᐃᑳᖅᑐᖅ, ᖃᐅᔨᓴᖅᑕᐅᓂᖅ, ᕿᓂᕐᓂᖅ, ᐱᖁᑎᒋᔭᒥ ᐊᖅᓵᓯᓂᖅ 

ᐊᒻᒪᓗ ᐊᖅᓵᖅᓯᓂᕐᒧᑦ 
 

ᑐᑦᓯᕋᐅᑎᒃ ᐊᕙᑎᒧᑦ ᓴᐳᒻᒥᔮᖅᓯᓂᕐᒧᑦ ᐱᖁᔭᖅ 

3. ᐃᓚᖓᓂ 11 ᐊᒻᒪᓗ 17 ᑎᑭᓪᓗᒍ 33-ᒧᑦ ᐊᕙᑎᒧᒃ ᓴᐳᒻᒥᔮᖅᓯᓂᕐᒧ ᐱᖁᔭᖅ 

ᑐᕌᖓᔪᓐᓂ ᖃᓄᐃᑦᑐᑐᐃᓐᓇᕐᓄᑦ ᑕᐃᒪᐃᕆᐊᖃᑉᐸᑦ ᐋᖅᑭᒋᐊᖅᑕᐅᒃᑲᓂᕐᓗᑎᒃ 

ᐊᐅᓚᑕᐅᑎᑦᓯᓂᕐᒧ ᑖᑦᓱᒧᖓ ᐱᖁᔭᐅᑦ. 
 

 

ᐱᓂᕐᓗᓂᖅ ᐊᒻᒪᓗ ᓱᒋᐊᖅᑕᐅᓂᖅ 
 

ᐱᓂᕐᓗᓂᖅ ᐊᒻᒪᓗ ᓱᒋᐊᖅᑕᐅᓂᖅ 

4. (1) ᑭᓇᓕᒫ ᐃᓄᒃ ᓱᕋᐃᓐᓂᕈᑎᒃ ᐅᕝᕙᓘᓐᓃᑦ ᑐᓂᓯᙱᑯᓂ ᒪᓕᒐᑦᓴᐅᔪᓂ 

ᑕᐃᑲᓂ ᐱᖁᔭᕐᒥ ᐅᕝᕙᓘᓐᓃᑦ ᒪᓕᒐᕋᓛᓂᑦ ᐸᓯᔭᑦᓴᐅᕗᒃ ᐱᓂᕐᓗᓂᐅᑦ ᐊᒻᒪᓗ 

ᐊᑭᓖᑎᑕᐅᓪᓗᓂ ᓴᙱᓗᐊᙱᑐᒧᒃ ᐃᖅᑲᑐᖅᑕᐅᓇᔭᖅᑐᒥᒃ ᐊᑭᓖᑎᑕᐅᓪᓗᑎᒃ 

$200,000−ᓂᒃ ᐅᖓᑖᓅᙱᑐᖅ ᐅᕝᕙᓘᓐᓃᑦ ᑎᒍᔭᐅᓯᒪᓂᖃᕐᓗᓂ ᐅᖓᑖᓅᙱᑐᖅ 

ᑕᖅᑭᓂ ᐱᖓᓲᔪᖅᑐᓂ, ᐅᕝᕙᓘᓐᓃᑦ ᑕᒪᐃᓐᓄᑦ. 
 

 

ᑲᔪᓯᓂᖅ ᐱᓂᕐᓗᓂᕐᒥ 

(2) ᑕᐃᑲᓂ ᐱᓂᕐᓗᓂᐅᑦ ᑖᑦᓱᒪ ᐱᖁᔭᐅᑦ ᐅᕝᕙᓘᓐᓃᑦ ᒪᓕᒐᕋᓛᓂᒃ ᓱᕋᐃᔪᕕᓃᑦ 

ᐅᕝᕙᓘᓐᓃᑦ ᑲᔪᓯᒃᑲᓂᒍᓂ ᐅᓪᓗᒐᓴᓐᓂᒃ, ᑕᐃᓐᓇ ᐃᓄᒃ ᓱᕋᐃᔪᕕᓂᖅ 

ᐱᓂᕐᓗᑕᕕᓂᕐᒥᓂᒃ ᐸᓯᔭᑦᓴᖑᒍᓐᓇᕐᒪᑦ ᐃᓕᒃᑰᕐᑐᒻᒥ ᐱᓂᕐᓗᑕᕕᓂᖓᓂ ᐅᓪᓗᑕᒪ ᓱᕐᓗ 

ᐱᓂᕐᓗᑕᕕᓂᖓᑕ ᓱᕋᐃᓂᕕᓂᖓᑕ ᐅᕝᕙᓘᓐᓃᑦ ᑲᔪᓯᓐᓂᖓᓄᑦ.  

ᖄᒃᑲᓐᓂᐊᒍ ᐊᑭᓕᐅᑏᑦ 

(3) ᑭᓯᐊᓂ ᐃᓄᒃ ᐸᓯᔭᑦᓴᖑᑦᑎᑕᐅᑉᐸ ᐱᓂᕐᓗᓂᕐᒧ ᐊᒻᒪᓗ ᐃᖅᑲᑐᐃᔨᓕᕆᔨᒃᑯᑦ 

ᐅᕝᕙᓘᓐᓃᑦ ᐃᖅᑲᑐᐃᔨᒧ ᓈᒻᒪᓴᑐᐊᖅᐸᑦ ᑮᓇᐅᔭᓕᐊᕆᑦᔪᑕᐅᔪᓄᑦ ᐃᑲᔪᖅᑕᐅᑦᔪᑏᑦ 

ᓄᐊᑉᐸᓪᓕᐊᔪᑦ ᐅᕝᕙᓘᓐᓃᑦ ᐃᒻᒪᖃ ᓄᐊᑉᐸᓪᓕᐊᓂᖏᓐᓄᑦ ᐃᓄᒻᒧ ᐱᑦᔪᑕᐅᓕᕿᓪᓗᓂ 

ᐊᑭᓕᐅᑎᕕᓂᖓ ᐱᓂᕐᓗᑐᕕᓂᐅᑉ, 

(a) ᐃᖅᑲᑐᐃᔨᓕᕆᔨᒃᑯᑦ ᐅᕝᕙᓘᓐᓃᑦ ᐃᖅᑲᑐᐃᔨ ᑎᓕᓯᒍᓐᓇᕐᐳ 

ᐃᓄᒻᒥ ᐊᑭᓖᖁᓪᓗᒍ ᖃᒃᑲᓐᓂᐊᒍ ᐊᑭᓕᐅᑎᐅᑦ ᖃᑦᓯᐅᓂᖏᑕ 

ᐊᑦᔨᖏᓐᓂ ᑮᓇᐅᔭᓕᐊᕆᑦᔪᑕᐅᔪᓄᑦ ᐃᑲᔪᖅᑕᐅᑦᔪᑎᓐᓄ; 

(b) ᖃᒃᑲᓐᓂᐊᒍ  ᐊᑭᓕᐅᑎᐅᑦ ᑎᑭᐅᑎᒍᓐᓇᕐᐳᖅ ᐊᖏᓐᓂᐹᖓᓂ 

ᖃᑦᓯᐅᓂᖏᓐᓂ ᖃᓄᐃᑦᑐᑐᐃᓐᓇᐃᑦ ᐊᑭᓕᕆᐊᓕᓐᓂᑦ ᓱᕐᓗ 

ᐊᔪᐃᓐᓇᕈᑎᖓ ᐅᕙᓂ ᐱᖁᔭᕐᒥ; ᐊᒻᒪᓗ 

(c) ᖃᒃᑲᓐᓂᐊᒍ ᐊᑭᓕᐅᑎᑦᓴ ᐃᓚᔭᐅᒃᑲᓐᓂᓂᐊᖅᑐᖅ 

ᖃᓄᐃᑦᑐᑐᐃᓐᓇᕐᓂ ᐊᓯᖏᓐᓂ ᐊᑭᓕᕋᑦᓴᓂ ᐅᕝᕙᓘᓐᓃᑦ ᖃᑦᓯᓂ 

ᑮᓇᐅᔭᓂ ᑎᓕᓯᑦᔪᑕᐅᒍᓐᓇᕐᐳᖅ ᐊᑭᓕᓂᐋᓪᓗᒍ ᑕᐃᑲᓂ 

ᐱᖁᔭᕐᒥ.
 

ᑭᓪᓕᖃᕐᓂᖅ ᐃᓗᐊᓂ 

(4) ᐃᖅᑲᖅᑐᐃᔪᖃᕐᓂᐊᖏᓚ ᐃᖃᓱᕐᓗᒋᑦ ᐱᓂᕐᓗᕈᑎᐅᓱᕆᔭᐅᔪᒻᒥ ᒪᓕᓪᓗᒍ 

ᑖᑦᓱᒧᖓ ᐱᖁᔭᕐᒥ ᐅᕝᕙᓘᓐᓃᑦ ᒪᓕᒐᕋᓛᑎᒍ ᐱᒋᐊᖅᑎᑕᐅᕋᔭᖅᑐᖅ ᐱᖓᓱᐃ ᐊᕐᕋᒍᐃ 

ᓈᑉᐸᑕ ᑕᐃᑲᓂ ᐅᓪᓗᖓᓂ ᓱᕐᓗ ᐃᓱᒪᑕᐅᑦ ᐊᕙᑎᓕᕆᔨᒃᑯ ᓴᐳᑦᔨᔨᖓᓄ 

ᖃᐅᔨᕙᓪᓕᐊᓂᖓᓄ ᐅᕝᕙᓘᓐᓃᑦ ᖃᐅᔨᒪᒋᐊᖃᕐᓂᐊᓂᖓᓂ ᐱᓂᕐᓗᕈᑎᐅᓱᕆᔭᐅᔪᒻᒥᑦ. 
 

ᒪᓕᒐᕋᓛᑦ 
 

ᒪᓕᒐᕋᓛᑦ ᐃᖃᓱᕐᓗᒋᑦ ᖃᓄᐃᓕᐅᖁᔭᐅᖏᓐᓂᖏᑦ ᓱᓇᑐᐃᓐᓇᐃᑦ 

5. (1) ᑕᐃᑲᓂ ᑲᒥᓯᓇᕆᔭᐅᔪᖅ ᒪᓕᒐᓕᐅᖅᑎᓄᒃ ᑲᑎᒪᔨᖏᑦ ᓈᒻᒪᓴᑐᐊᖅᐸᑦ 

ᐊᑐᕐᓂᖓᓂ ᓴᓇᔭᐅᓯᒪᔪᓂ ᓂᐅᕕᐊᑦᓴᓂ ᐅᕝᕙᓘᓐᓃᑦ ᐴᖅᑐᓯᒪᔪᐃᑦ 

ᐱᑦᔪᑎᖃᑦᑎᓯᒍᓐᓇᕐᐳᑦ ᓱᕋᐃᕙᓪᓕᐊᓂᕐᒥ ᐊᕙᑕᑦᑎᓂ, ᑲᒥᓯᓇᕆᔭᐅᔪᖅ ᒪᓕᒐᓕᐅᖅᑎᓄᒃ 

ᑲᑎᒪᔨᖏᑦ ᐱᔪᓐᓇᕐᑐᑦ, ᒪᓕᒐᕋᓛᑎᒍ, ᓇᓗᓇᐃᖅᓯᓂᖅ ᓴᓇᓯᒪᔪᓐᓂ ᓂᐅᕕᐊᑦᓴᓂ 

ᐅᕝᕙᓘᓐᓃᑦ ᐴᖅᑐᓯᒪᔪᒻᒥ ᖃᓄᐃᓕᐅᖁᔭᐅᖏᓐᓂᖏᑦ ᓱᓇᑐᐃᓐᓇᐃᑦ 

ᑐᓂᐅᖅᑲᕐᑕᐅᓂᐊᙱᓚᒃ ᐅᕝᕙᓘᓐᓃᑦ ᓂᐅᕕᖅᑕᐅᓂᐊᙱᓚ ᓄᓇᕗᒻᒥᑦ. 
 

ᑭᒃᑯᓕᒫᓄ ᖃᐅᔨᒃᑲᐃᓂᐅᑉ ᖃᓄᐃᓕᐅᖁᔭᐅᖏᓐᓂᖏᑦ ᓱᓇᑐᐃᓐᓇᐃᑦ 

(2) ᑕᐃᑲᓂ ᖃᐅᔨᓴᖅᑎᐅᑉ ᓯᕗᓕᖅᑎᖓ ᑲᑎᒪᔨᖏᑦ ᒪᓕᒐᕋᓛᓕᐅᕐᓗᑎᑦ ᑕᐃᑲᓂ 

ᐃᓚᒃᑲᓐᓂᖓᓂ (1), ᒥᓂᔅᑕ ᐱᑦᔪᑎᖃᑦᑎᓯᓂᐊᖅᑯᖅ ᖃᐅᔨᒃᑲᐃᑦᔪᑎᒻᒥ ᒪᓕᒐᕋᓛᓂᑦ 

ᑐᓂᔭᐅᓚᖓᔪᓐᓂ ᑐᓴᒐᑦᓴᑎᒍ ᐱᕙᓪᓕᐊᔪᓂ ᐅᓄᖅᑐᓄ ᑲᐃᕙᓪᓗᓂ ᓄᓇᕗᒻᒥ, 

ᑐᓴᒐᑦᓴᑎᒍ ᓄᓇᕗᑦ ᒐᕙᒪᖓ ᐃᑭᐊᖅᑭᕕᒃᑯ ᑐᑭᓯᒋᐊᕐᕕᒃ, ᑐᓴᐅᑎᒃᑯᒃ ᐅᕝᕙᓘᓐᓃᑦ 

ᑕᓚᕕᓴᒃᑯᑦ ᑐᓴᒐᑦᓴᐃᑦ, ᐅᕝᕙᓘᓐᓃᑦ ᐃᓘᓐᓇᐃᓄ ᑖᒃᑯᓄᖓ ᐱᕙᓪᓕᐊᔪᓄᑦ 

ᑐᓴᒋᐊᕐᕕᓴᑦ. 
 

ᒪᓕᒐᕋᓛᑦ ᓴᖅᑮᓂᖓᑕ ᐃᓕᓐᓂᐊᕈᑎᒃᓴᓂᒃ ᒥᑭᓪᓕᕙᓪᓕᐊᒍᑎᐅᓂᐊᕐᑐᓂᒃ, 

ᐋᖅᑭᕙᓪᓕᐊᓂᖓᓂ ᐅᕝᕙᓘᓐᓃᑦ ᐊᓯᑦᔨᐸᓪᓕᐊᓂᖓᓂ ᐊᑦᑕᕐᕕᐅᑦ 

(3) ᑲᒥᓯᓇᕆᔭᐅᔪᖅ ᒪᓕᒐᓕᐅᖅᑎᓄᒃ ᑲᑎᒪᔨᖏᑦ ᒪᓕᒐᕋᓛᓕᐅᑐᐃᓐᓇᕆᐊᓖᑦ 

(a) ᓴᖅᑮᓂᖅ ᐊᑕᐅᓯᕐᒥ ᐅᕝᕙᓘᓐᓃᑦ ᐊᒥᓱᓂ ᐃᖃᓱᕐᓗᒋᑦ 

ᐃᓕᓐᓂᐊᕈᑎᒃᓴᓂᒃ ᒥᑭᓪᓕᕙᓪᓕᐊᒍᑎᐅᓂᐊᕐᑐᓂᒃ, 

ᐋᖅᑭᕙᓪᓕᐊᓂᖓᓂ ᐅᕝᕙᓘᓐᓃᑦ ᐊᓯᑦᔨᐸᓪᓕᐊᓂᖓᓂ 

ᐊᑦᑕᕐᕕᐅᑦ; 

(b) ᓇᓗᓇᐃᖅᓯᓗᓂ ᓱᓇᑐᐃᓐᓇᐃᑦ ᒪᓕᒋᐊᓕᓐᓂ ᐱᓕᕆᐊᑦᓴᓂ 

ᓴᖅᑭᑕᐅᔪᕕᓂᕐᓂᖅ ᑕᐃᑲᓂ ᑎᑎᕋᖅᓯᒪᔪ ᐊᕕᓐᓂᖏᓐᓂ (a); 

(c) ᒪᓕᖁᔭᐅᔪᓂ ᓴᓇᓲᓄᑦ, ᑐᓂᐅᖅᑲᐃᔨᓐᓄᑦ ᐅᕝᕙᓘᓐᓃᑦ 

ᓂᐅᕕᐊᑦᓴᖃᓲᓄᑦ ᒪᓕᒐᑦᓴᐅᔪᓂ ᐃᓕᓐᓂᐊᕈᑎᒃᓴᓂᒃ 

ᓴᖅᑭᑕᕕᓂᕐᓂ ᑕᐃᑲᓂ ᑎᑎᕋᖅᓯᒪᔪᓐᓂ ᐊᕕᓐᓂᖏᓐᓂᑦ (a); 

(d) ᓴᖅᖀᓂᖅ ᐊᑭᓕᕆᐊᓪᓚᒐᑦᓴᓂᒃ, ᐃᓚᓕᐅᑎᖃᖅᑐᓂ 

ᖃᑦᓯᐅᓂᖏᓐᓂ ᐅᕝᕙᓘᓐᓃᑦ ᐋᖅᑭᕈᑕᐅᔪᓐᓇᖅᑐᓂ 

ᓇᓗᓇᐃᖅᑕᐅᓗᓂ ᖃᑦᓯᓂ ᐊᑭᓕᕆᐊᓪᓚᕆᐊᖃᒻᒪᖓᑦ, ᐊᒻᒪᓗ 

ᒪᓕᒍᑎᖃᕐᓗᑎᒃ ᓱᕐᓗ ᖃᖓ ᐊᑭᓕᕆᐊᓪᓚᕈᑎᖏ 

ᑲᑎᖅᓱᑕᐅᓪᓗᑎᒃ, ᐊᑭᓕᓪᓗᒍ ᐅᕝᕙᓘᓐᓃᑦ ᐅᑎᖅᑎᓗᒍ; ᐊᒻᒪᓗ 

(e) ᐃᓚᓕᐅᑎᓯᒪᙱᓐᓂ ᐊᑦᔨᒌᙱᓐᓂᖃᕐᕕᖏ ᓴᓇᕖᑦ, 

ᑐᓂᐅᖅᑲᐃᔨᓐᓄᑦ ᐅᕝᕙᓘᓐᓃᑦ ᓂᐅᕕᐊᑦᓴᖃᓲᓄᑦ ᑕᐃᑲᓂ 

ᑐᑦᓯᕋᐅᑎᓐᓂ ᐱᓕᕆᐊᑦᓴᐅᑦ ᓴᖅᑭᑕᕕᓂᕐᓂ ᑎᑎᕋᖅᓯᒪᔪᓐᓂ 

ᐊᕕᓐᓂᖏᓐᓂᑦ (a). 
 

ᑕᐃᒪᐃᑎᒍᑦ ᒪᓕᒐᕋᓛᑦ 

(4) ᑲᒥᓯᓇᕆᔭᐅᔪᖅ ᒪᓕᒐᓕᐅᖅᑎᓄᒃ ᑲᑎᒪᔨᖏᑦ ᒪᓕᒐᕋᓛᓕᐅᑐᐃᓐᓇᕆᐊᖃᖅᐳᑦ 

(a) ᐃᖃᓱᕐᓗᒋᑦ ᐱᔪᓐᓇᐅᑎᒻᒥᒃ ᐃᒻᒪᕐᑳ ᐊᑐᕈᑎᖃᕐᓗᓂ ᐊᒻᒪᓗ 

ᑲᒪᒋᔭᕆᐊᓕᖏᓐᓂ ᐱᓕᕆᐊᖃᓂᐊᖅᑕᖏᓐᓂ ᖃᐅᔨᓴᖅᑎᒧ 

ᐊᒻᒪᓗ ᐃᓱᒪᑕᖅ ᐊᕙᑎᓕᕆᓂᕐᒧ ᓴᐳᑦᔨᓂᖅ ᐱᓕᕆᔨᒻᒪᒋᖓᓄ 

ᑕᐃᑲᓂ ᐱᖁᔭᐅᑉ; 

(b) ᑐᑭᖏᓐᓂ “ᑐᓂᐅᖅᑲᔩᑦ”, “ᓴᓇᔨᓐᓄᑦ”, “ᐋᖅᑭᓱᐃᔨᒃ” ᐊᒻᒪᓗ 

“ᓂᐅᕕᐊᑦᓴᖃᓲᓄᑦ” ᐊᒻᒪᓗ ᑐᑭᒃᑲᓂᖏᑦ “ᑐᓂᐅᖅᑲᐃᓂᖅ 

ᐅᕝᕙᓘᓐᓃᑦ ᓂᐅᕐᕈᓴᐃᓂᖅ” ᐊᒻᒪᓗ “ᐊᑦᑕᕐᕕᒃ” ᐱᑦᔪᑕᐅᓪᓗᓂ 

ᑖᑦᓱᒧᖓ ᐱᖁᔭᕐᒧᑦ; 

(c) ᐱᑦᔪᐊᖑᑎᑦᓯᓗᓂ ᖃᐅᔨᒃᑲᐃᓂᐅᑉ ᐊᑭᓕᕆᐊᓪᓚᒐᑦᓴᓂᒃ ᐊᒻᒪᓗ 

ᖃᓄ ᐊᑭᓕᕆᐊᓪᓚᒋᐊᓖᑦ ᐅᖃᖃᑎᒋᖃᑦᑕᐅᑎᓂᕐᒧ ᓂᐅᕕᖅᑎᓄᑦ;  

(d) ᐊᑐᐃᓐᓇᖃᑦᑎᓯᓪᓗᑎᒃ ᐱᓕᕆᑦᔪᓰᑦ ᐋᖅᑭᓯᒪᓂᖏᑦ 

ᑎᑎᕋᖅᑕᐅᓯᒪᒋᐊᖃᖅᑐᓄ ᓴᓇᕕᓐᓄᑦ, ᑐᓂᐅᖅᑲᐃᔨᓐᓄᑦ 

ᐅᕝᕙᓘᓐᓃᑦ ᓂᐅᕕᐊᑦᓴᖃᓲᓄᑦ ᓱᕐᓗ ᑐᓂᐅᕐᕈᓴᐃᓲᓄᑦ 

ᓂᐅᕐᕈᓴᐃᓲᓄᓪᓗᓃᒃ, ᐅᕝᕙᓘᓐᓃᑦ ᑐᓂᐅᕐᕈᓴᐃᒍᒪᔪᒻᒧᓘᓐᓂᑦ 

ᓂᐅᕐᕈᓴᐃᒍᒪᒍᓂᓪᓘᓐᓃᑦ, ᓇᓗᓇᐃᖅᑕᐅᓯᒪᔪᑦ ᓱᓇᑐᐃᓐᓇᐃᑦ 

ᓄᓇᕗᒻᒥ, ᐊᒻᒪᓗ ᐃᖃᓱᕐᓗᒋᑦ ᒪᓕᖁᔭᐅᓯᒪᔪᓐᓂ 

ᑎᑎᕋᑦᑕᐅᓯᒪᒋᐊᖃᖅᑐᓂ ᐊᒻᒪᓗ ᐱᑦᔪᑕᐅᔪᓂ ᑐᕋᖓᔪᓂ 

ᐱᓕᕆᑦᔪᓰᑦ ᐋᖅᑭᓯᒪᓂᖏᑦ ᑎᑎᕋᖅᑕᐅᓯᒪᒋᐊᖃᖅᑐᓄ, 

ᐃᓚᓕᐅᑎᓪᓗᑎᒃ ᓄᖅᑲᕐᑎᑕᐅᓂᖏᓐᓂ ᑎᑎᕋᖅᑕᐅᓯᒪᒋᐊᖃᖅᑐᓄ 

ᐊᒻᒪᓗ ᐊᔪᐃᓐᓇᕆᐊᒃᑲᓂᒍᑎᓐᓂ ᐃᓱᒪᓕᐅᕈᑕᐅᓯᒪᔪᓄᑦ 

ᐃᖃᓱᕐᓗᒋᑦ ᑎᑎᕋᖅᑕᐅᒪᒋᐊᖃᖅᑐᓄ;  

(e) ᐃᖃᓱᕐᓗᒋᑦ ᐊᑐᖅᑕᐅᔪᓐᓇᑐᓂ ᐊᒻᒪᓗ ᖃᓄᐃᓕᖓᓂᖏ 

ᐊᑐᑎᒋᐊᓕᓐᓄᒃ ᓴᓇᕕᓐᓄᑦ, ᑐᓂᐅᖅᑲᐃᔨᓐᓄᑦ ᐅᕝᕙᓘᓐᓃᑦ 

ᓂᐅᕕᐊᑦᓴᖃᓲᓄᑦ ᐃᓂᓪᓚᓯᒪᓂᐊᖅᑐᓄ ᑐᓂᐅᖅᑲᐃᓂᒃᑯ 

ᐅᕝᕙᓘᓐᓃᑦ ᓂᐅᕐᕈᑎᑦᓴᐅᓚᖓᔪᓐᓄ ᓇᓗᓇᐃᖅᑕᐅᓯᒪᔪᒥ 

ᓱᓇᑐᐃᓐᓇᐃᑦ ᓄᓇᕗᒻᒥᑦ; 

(f) ᐱᑦᔪᐊᖑᑎᑦᓯᓂᖅ ᐋᖅᑭᕈᑕᐅᔪᓐᓇᖅᑐᓂ ᐋᖅᑭᕙᓪᓕᐊᓂᖓᓂ 

ᓇᓗᓇᐃᖅᑕᐅᓯᒪᔪᒥ ᓱᓇᑐᐃᓐᓇᐃᑦ; 

(g) ᐃᖃᓱᕐᓗᒋᑦ ᒪᓕᒍᑎᖃᕐᓗᑎᒃ ᓱᕐᓗ ᓇᓗᓇᐃᖅᑕᐅᓯᒪᔪᒥ 

ᓱᓇᑐᐃᓐᓇᐃᑦ ᑐᓂᔭᐅᓪᓗᑎᒃ, ᑲᑎᖅᓱᑕᐅᓪᓗᑎᒃ, 

ᓴᓂᕝᕙᓯᒪᑦᑎᑕᐅᓪᓗᑎᒃ, ᓅᑕᐅᓪᓗᑎᒃ, ᐱᕙᓪᓕᐊᖑᕙᓪᓕᐊᔪᓕᒪᓂ, 

ᐊᑐᑲᓐᓂᒍᓇᕐᑐᓂ ᐅᕝᕙᓘᓐᓃᑦ ᐃᒋᑕᐅᓪᓗᑎᒃ; 

(h) ᐃᖃᓱᕐᓗᒋᑦ ᓴᖅᑭᑕᐅᓯᒪᔪᓐᓂ ᐊᒻᒪᓗ ᐊᐅᓚᑕᐅᓂᖓᑕ 

ᐃᓚᒋᔭᐅᔪᓄ ᑐᓂᔭᐅᓪᓗᑎᒃ, ᑲᑎᖅᓱᑕᐅᓪᓗᑎᒃ, 

ᓴᓂᕝᕙᓯᒪᑦᑎᑕᐅᓪᓗᑎᒃ, ᓅᑕᐅᓪᓗᑎᒃ, 

ᐱᕙᓪᓕᐊᖑᕙᓪᓕᐊᔪᓕᒫᓂᒃ, ᐊᑐᑲᓐᓂᒍᓇᑐᓂ ᐅᕝᕙᓘᓐᓃᑦ 

ᐃᒋᑕᐅᓪᓗᑎᒃ ᓇᓗᓇᐃᖅᑕᐅᓯᒪᔪᓂ ᓱᓇᑐᐃᓐᓇᐃᑦ, 

ᐃᓗᓕᐅᑎᖃᕐᓗᑎᒃ ᐱᔪᓐᓇᓂᕆᔭᖏᑕ ᐃᓅᑉ 

ᐊᐅᓚᑐᐃᓐᓇᒋᐊᓕᖏᓐᓂ; 

 

(i) ᐊᑐᐃᓐᓇᐅᑎᑦᓯᓗᑎᒃ ᐱᓕᕆᑦᔪᓰᑦ ᐋᖅᑭᓯᒪᓂᖏᑦ 

ᐱᔪᓐᓇᐅᑎᑖᑎᓯᓪᓗᓂ ᐃᓄᒻᒥᕐ ᐊᐅᓚᑦᓯᔪᒻᒥ ᐃᓚᒋᔭᐅᔪᓄᒃ 

ᐅᖃᐅᓯᐅᓯᒪᔪᓄ ᑎᑎᕋᖅᓯᒪᔪᓂ ᐊᕕᓐᓂᖏᓐᓂ (H), ᐊᒻᒪᓗ 

ᐃᖃᓱᕐᓗᒋᑦ ᒪᓕᖁᔭᐅᓯᒪᔪᓂ ᐱᔪᓐᓇᐅᑎᓐᓂ ᐊᒻᒪᓗ ᐃᓗᓐᓇᐃᓄ 

ᐱᑦᔪᑕᐅᔪᓄᑦ ᑐᕋᖓᔪᓂ ᐱᓕᕆᑦᔪᓰᑦ ᐋᖅᑭᓯᒪᓂᖏᑦ 

ᐱᔪᓐᓇᐅᑎᑖᕐᑎᓯᓪᓗᓂ ᐃᓚᓕᐅᑎᖃᕐᓗᓂ ᓄᖅᑲᕐᑎᑕᐅᓂᖏᓐᓂ 

ᐱᔪᓐᓇᐅᑦ ᐊᒻᒪᓗ ᐊᔪᐃᓐᓇᕆᐊᒃᑲᓂᒍᑎᓐᓂ 

ᐃᓱᒪᓕᐅᕈᑕᐅᓯᒪᔪᓄᑦ ᐃᖃᓱᕐᓗᒋᑦ ᐱᔪᓐᓇᐅᑎᒃᑯᒃ; 

(j) ᐱᔪᓐᓇᐅᑎᖃᖅᑎᓯᓂ ᐊᒻᒪᓗ ᐃᖃᓱᕐᓗᒋᑦ ᐊᑭᓖᕈᑎᓐᓂ 

ᐊᑭᓕᒐᑦᓴᓂ ᐊᐅᓚᑦᓯᔨᕐᒧᑦ ᐃᓚᒋᔭᐅᔪᒧᑦ ᐅᖃᐅᓯᐅᓯᒪᔪᒻᒥ 

ᑕᐃᑲᓂ ᑎᑎᕋᖅᓯᒪᔪ ᐊᕕᓐᓂᖏᓐᓂ (h); 

(k) ᐃᖃᓱᕐᓗᒋᑦ ᐅᖃᓕᒫᒐᓐᓂ ᐊᒻᒪᓗ ᓂᐱᓕᐅᖅᑕᐅᓯᒪᔪᓐᓂ 

ᓇᔪᖅᑎᕆᔭᐅᒋᐊᓕᓐᓂ, ᐃᓚᓕᐅᑎᖃᕐᓗᑎᒃ ᓇᔪᖅᑎᕆᔭᐅᒋᐊᓕᓐᓂ 

ᓄᓇᕗᒻᒥᑦ, ᑭᓇᐅᑦ ᓇᔪᖅᑎᕆᒋᐊᖃᖅᐸᐅᑦ, ᒪᓕᒍᑎᖃᕐᓗᑎᒃ ᓱᕐᓗ 

ᓇᔪᖅᑎᕆᒋᐊᓕᒻᒥᓂᒃ ᐊᒻᒪᓗ ᐱᑕᖃᒋᐊᖃᓐᓂᖏᓐᓂ 

ᐃᓚᒋᔭᐅᔪᓐᓂ ᐅᖃᐅᓯᐅᓯᒪᔪᒥ ᑎᑎᕋᖅᓯᒪᔪᓐᓂ ᐊᕕᓐᓂᖏᓐᓂ 

(h); 

(l) ᐃᖃᓱᕐᓗᒋᑦ ᐱᓕᕆᔨᒻᒪᒋᒻᒧᑦ ᐅᖃᓕᒫᖓᓐᓂ ᐊᒻᒪᓗ 

ᓂᐱᓕᐅᖅᑕᓯᒪᔪᓂ ᐊᑐᐃᓐᓇᐅᑎᑕᒋᐊᖃᖅᐳᑦ, ᒪᓕᒍᑎᖃᕐᓗᑎᒃ 

ᓱᕐᓗ ᐊᑐᐃᓐᓇᐅᑎᑦᓯᓗᑎᒃ ᐊᒻᒪᓗ ᖃᖓ 

ᐊᑐᐃᓐᓇᐅᑎᑕᐅᒋᐊᖃᙱᒪᑕ; 

(m)  ᐃᖃᓱᕐᓗᒋᑦ ᐴᖅᑐᓯᒪᔪᓐᓂ ᐊᒻᒪᓗ ᓇᓗᓇᐃᒃᑯᑕᒻᒥ  

 ᓇᓗᓇᐃᖅᑕᐅᓯᒪᔪᒥ ᓱᓇᑐᐃᓐᓇᐃᑦ;                                         

(n) ᐃᖃᓱᕐᓗᒋᑦ ᖃᓄᐃᓕᐅᖁᔭᐅᖏᓐᓂᖏᑦ ᓱᓇᑐᐃᓐᓇᐃᑦ ᐊᒻᒪᓗ 

ᐃᓚᓕᐅᑎᓯᒪᙱᓐᓂᑐᐃᑦ ᖃᓄᐃᓕᐅᖁᔭᐅᖏᓐᓂᖏᑦ 

ᑐᓂᐅᖅᑲᐃᓂᐅᑦ ᐅᕝᕙᓘᓐᓃᑦ ᓂᐅᕕᐊᑦᓴᖃᓐᓂᖓᓂ 

ᖃᓄᐃᓕᐅᖁᔭᐅᖏᓐᓂᖏᑦ ᓱᓇᑐᐃᓐᓇᐃᑦ; 

(o) ᓇᓗᓇᐃᖅᓯᓂᖅ ᐊᑭᓕᐅᑎᑦᓴᓂᒃ ᐊᒻᒪᓗ ᐊᓯᖏᓐᓂ 

ᓱᒋᐊᖅᑕᐅᓂᖏᓐᓂ, ᐃᓚᓕᐅᑎᖃᓪᓗᓂ ᐊᖅᓵᕐᓯᓂᕐᒧ 

ᖃᓄᐃᓕᐅᖁᔭᐅᖏᓐᓂᖏᑦ ᓱᓇᑐᐃᓐᓇᐃᑦ, ᐊᔪᐃᓐᓇᕈᑎᖓ 

ᓴᙱᓗᐊᙱᑐᒧᒃ ᐃᖅᑲᑐᖅᑕᐅᓇᔭᖅᑐᒥᒃ ᓱᕋᐃᓂᕆᔭᖓ 

ᐅᕝᕙᓘᓐᓃᑦ ᑐᓂᓯᙱᑯᓂ ᒪᓕᒐᑦᓴᐅᔪᓂ ᑖᑦᓱᒪ ᐱᖁᔭᐅᑉ 

ᐅᕝᕙᓘᓐᓃᑦ ᒪᓕᒐᕋᓛᓂᒃ; ᐊᒻᒪᓗ 

(p) ᐃᖃᓱᕐᓗᒋᑦ ᖃᓄᐃᑦᑐᑐᐃᓐᓇᐃᑦ ᐊᓯᖏᑎᒍ ᐱᑦᔪᑕᐅᔪᓂ 

ᑲᒥᓯᓇᕆᔭᐅᔪᖅ ᒪᓕᒐᓕᐅᖅᑎᓄᒃ ᑲᑎᒪᔨᖏᑦ 

ᐃᓱᒪᖅᓴᓯᐅᕈᑎᐅᑦᓯᐊᒋᔭᖓᓂ ᑲᔪᓯᑎᑦᓯᓗᑎᒃ ᐱᑦᔪᑎᖏᓐᓂ 

ᐊᒻᒪᓗ ᐋᖅᑭᓯᒪᑦᔪᑕᐅᔪᓂ ᑖᑦᓱᒪ ᐱᖁᔭᐅᑦ. 
 

ᐊᑦᔨᒌᙱᑐᑦ ᒪᓕᖁᔭᐅᓯᒪᔪᑦ 

 (5) ᒪᓕᒐᕋᓛᑦ ᓴᓇᔭᐅᓯᒪᔪᑦ ᑕᐃᑲᓂ ᐃᓚᖓ ᓴᖅᑭᑕᐅᑐᐃᓐᓇᕆᐊᓕᒃ 

ᐊᑦᔨᒌᙱᑐᓂᑦ ᒪᓕᖁᔭᐅᓯᒪᔪᑦ ᐊᑦᔨᐅᖏᑦᑐᓂ ᓇᓗᓇᐃᒃᑯᑕᓕᓐᓂ ᐊᑦᑕᕕᓐᓂ, 

ᓇᓗᓇᐃᖅᑕᐅᓯᒪᔪᒻᒥᓘᓐᓃ ᖃᓄᐃᓕᐅᖁᔭᐅᖏᓐᓂᖏᑦ ᓱᓇᑐᐃᓐᓇᐃᑦ ᐅᕝᕙᓘᓐᓃᑦ 

ᐱᕙᓪᓕᐊᔪᐃᑦ. 
 


